
ZIRKULAZIOAN SARTZEKO MANIOBRARI DAGOKIONEZ

ZIRKULAZIOAN SARTZEN DIREN GIDARIEN BETEBEHARRAK

Gidariak aldez aurretik ziurtatu behar du (beste pertsona baten argibideei jarraituz, hala 
behar izanez gero) beste erabiltzaileei arriskurik sortu gabe egin dezakeela maniobra hori, 
beste ibilgailuei pasatzen utziz eta haien posizioa, ibilbidea eta abiadura kontuan hartuz, 
eta dagozkion seinaleekin ohartaraziko du.  

GAINERAKO GIDARIEK SARTZEKO MANIOBRA ERRAZTEKO DUTEN 
BETEBEHARRA

  BETEBEHAR OROKORRA
Zirkulazioan sartzen diren gidariek egiaztatzeko eta 
pasatzen uzteko betebeharra duten arren, gainerako 
gidariek, ahal den heinean, erraztu egingo dute 
maniobra hori.

  BETEBEHAR BEREZIA
Zirkulazioan sartu nahi duen ibilgailua seinaleztatutako 
geltoki batetik abiatu den garraio kolektiboko ibilgailu 
bat bada, gainerako gidariak behartuta daude hari 
maniobra erraztera.

  BETEBEHAR ZORROTZAGOA
Herri barruan, garraio kolektiboko ibilgailuen (autobus, 
tranbia...) zirkulazioa errazteko, gainerako ibilgailuen 
gidariek hau egin beharko dute:

•  Ahal duten guztietan, alborantz desplazatu edo 
abiadura murriztu, betiere arriskurik ez dagoela 
ziurtatu ondoren eta behar bezala seinaleztatuz.

•  Behar izanez gero, gelditu, autobusek seinaleztatutako 
geltokietatik irtetean martxan jarraitzeko maniobra egin ahal izan dezaten.

Gainerako ibilgailuen gidariek autobusei zirkulazioan sartzeko maniobra errazteko 
betebeharra duten arren, garraio kolektiboko ibilgailuen gidariek berdin-berdin daukate 
istripu-arriskua ekiditeko beharrezko neurriak hartzeko betebeharra. Hortaz, aurrez 
abisatu behar dute, norabide-adierazleen bidez, ibilgailua berriz ere martxan jarri nahi 
dutela.

KASU BEREZIA. DESPLAZAMENDURIK GABE MARTXAN HASTEA
Ibilgailu bat bigarren ilaran geratuta dagoela martxan hasten bada (oso ohikoa izaten da 
hori, batez ere hiriko garraioko autobusetan), nahiz eta aurrerantz hasi, desplazamendurik 
gabe, gidariak behar bezala seinaleztatu beharko du martxaren hasiera, ustekaberik ez 
emateko hurbiltzen ari diren beste gidari batzuei. Martxan hasi eta berehala, kendu egingo du 
seinaleztapena. 

https://gidabaimenakeuskaraz.eus/a-a1-a2-gidabaimenak/6-gaia-zirkulazio-arauak/#maniobrak

NORABIDEA ALDATZEARI DAGOKIONEZ

Ibilgailu baten gidariak eskuinera edo ezkerrera biratu nahi badu, ziurtatu behar du 
(A-Atzeraispilua-), kontrako noranzkoan datozen ibilgailuen abiadura eta distantzia 
kontuan hartuta, maniobra arriskurik sortu gabe egin dezakeela, eta hala ez bada, ez 
du maniobra hori egingo; maniobra egin aurretik, behar adinako denboraz ohartarazi 
(S-Seinaleztatu-) egin behar die bere atzean zirkulatzen ari diren gidariei.

Ibilgailuaren dimentsioengatik edo 
justifikatzen duten beste arrazoi 
batzuengatik ezin bada norabide-aldaketa 
egin oro har xedatutakoa hertsiki betez, 
gidariak beharrezko neurriak hartu beharko 
ditu maniobra hori inolako arriskurik gabe 
egiteko.

AURRERATZEARI DAGOKIONEZ

AURRERATZEN DUENAREN 
BETEBEHARRAK

Aurreratzen duen ibilgailuak segurtasunez 
egin ahal izateko behar besteko albo-
tartea utzi beharko du.

Herritik kanpo oinezkoak, animaliak, 
bi gurpileko ibilgailuak edo animaliek 
tiratutako ibilgailuak aurreratzen direnean, 
maniobra egin beharko da galtzadako 
ondoko erreiaren zati bat edo erreia osorik 
okupatuz, betiere aurreratzeko beharrezko 
baldintzak badaude; nolanahi ere, albo-
tartea ez da 1,50 metro baino txikiagoa 
izango.

Aurreko paragrafoan aipatu ez den beste 
ibilgailuren bat aurreratzen denean, 
edo herri barruan aurreratzen denean, 
ibilgailuaren gidariak alboko segurtasun-
tarte bat utziko du, abiadurarekiko eta 
galtzadaren zabalera eta ezaugarriekiko 
proportzionala.

Ziklo bat, ziklomotor bat edo haien talde bat 
aurreratzeko asmoa duen ibilgailuaren gidariak 
ondoko edo kontrako erreiaren zati bat (edo, hala 
badagokio, galtzadaren zati bat edo galtzada 
osoa), eta gutxienez 1,5 metroko segurtasun-
zabalera gorde beharko du. 

Ziklo bat, ziklomotor bat edo haien talde 
bat aurreratzeko asmoa duen ibilgailuaren 
gidariak ondoko edo kontrako erreiaren 
zati bat edo errei osoa okupatu beharko 
du aurreratzeko (edo, hala badagokio, 
galtzadaren zati bat edo galtzada osoa), eta 
gutxienez 1,5 metroko segurtasun-zabalera 
gorde beharko du, salbu eta galtzadak 
errei bat baino gehiago baditu noranzko 
bakoitzerako, kasu horretan guztiz aldatu 
beharko baitu beste erreira. Debekatuta 
dago kontrako noranzkoan zirkulatzen ari 
diren txirrindulariak arriskuan jarriz edo 
oztopatuz aurreratzea, baita bazterbidetik 
zirkulatzen ari badira ere. 

AURRERATUTAKO 
IBILGAILUETAKO GIDARIAREN 
BETEBEHARRAK

Gidariak, atzetik datorren beste batek 
aurreratzeko asmoa duela ikusten badu, 
honako hau egin behar du:

•  Galtzadaren eskuineko bazterrera hurbil-
du behar du, salbu eta ezkerrera biraketak 
egiten direnean edo norabidea ezkerre-
rantz aldatzen denean edo alde berean 
gelditzen denean; halakoetan, ahalik eta 
gehien hurbildu behar du ezkerrera, baina 
kontrako noranzkoan zirkula dezaketen 
ibilgailuen martxa oztopatu gabe.

AURRERATUA IZANGO DEN 
IBILGAILUAREN GIDARIAK 
DAUZKAN DEBEKUAK
Aurreratua izango den ibilgailuaren 
gidariak ezingo du:

•  Abiadura handitu.
•  Aurreratzea eragozten edo zailtzen duen 

maniobrarik egin.

AURRERATUA IZANGO DEN 
IBILGAILUAREN GIDARIAK 
ABIADURARI DAGOKIONEZ 
DAUZKAN BETEBEHARRAK

Aurreratzeko maniobra hasi ondoren, 
gidariak murriztu egin beharko du bere 
ibilgailuaren abiadura, baldin eta egoerak 
arriskua sortzen badu berarentzat, 
maniobra egiten ari den ibilgailuarentzat 
(aurreratzen ari denarentzat), kontrako 
noranzkoan zirkulatzen ari direnentzat edo 
bidearen beste edozein erabiltzailerentzat. 

IBILGETZEEI DAGOKIENEZ

GELDITZEA ETA APARKATZEA

  KONTZEPTUAK
GELDITZEA: Ibilgailu bat bi minutu baino 
gutxiagoz ibilgetzea, gidariak ibilgailua utzi 
gabe. 

APARKATZEA: Geratuta edo geldituta ez 
dagoen ibilgailu bat ibilgetzea

  NON EGIN BEHAR DIRA
HIRIARTEKO BIDEETAN (errepide arruntak, automobil-bideak barne): Ibilgailua hiriarteko 
bideetan gelditu edo aparkatu behar denean, galtzadatik kanpo egin beharko da beti, 
galtzadaren eskuinaldean, bazterbidearen zati ibilgarria libre utziz.

AUTOBIDEETAN ETA AUTOBIETAN: Berariaz horretarako prestatutako zonetan bakarrik.

HERRI BARRUKO BIDEETAN (HIRI BARRUKOAK ETA ZEHARBIDEAK): Hiri barruko 
bideetan, galtzadan edo bazterbidean gelditu edo aparkatu behar denean, eskuineko 
ertzetik ahalik eta hurbilen jarri behar da ibilgailua; nolanahi ere, noranzko bakarreko 
bideetan, ezkerreko aldean ere utzi ahal izango da.

Nolanahi ere, aurreratzen ari den gidariak 
argi eta garbi erakusten badu maniobran 
atzera egin duela eta murriztu egiten 
badu bere abiadura, aurreratu nahi den 
ibilgailuaren gidaria ez da abiadura 
murriztera behartuta egongo, baldin 
eta horrek zirkulazioaren segurtasuna 
arriskuan jartzen badu, eta behartuta 
egongo da aurreratzen ari zen gidariari 
bere erreira itzultzen erraztera.

  IBILGAILUAREN KOKAPENA
1.  Gelditzeko eta aparkatzeko, galtzadaren ertzarekiko paraleloan jarri behar da ibilgailua.

2.  Gidariak, ibilgailua gelditzen edo aparkatzen duenean, libre dagoen gainerako espazioa 
ahalik eta ondoen erabiltzeko moduan utzi behar du.

3.  Gidariak, bere postua uztean, arau hauek bete beharko ditu, bera ez dagoenean 
ibilgailua ez dadin mugimenduan jarri:

a)  Motorra gelditu eta arrankatze-sistema deskonektatu; eta, ibilgailutik aldentzen bada, 
behar diren neurriak hartu beharko ditu, ibilgailua bere baimenik gabe erabiltzea 
eragozteko.

b)  Aparkatzeko frenoa emanda utzi.

c)  Abiadura-kaxa duen ibilgailu batean, aldapa batean malda gora badago, lehenengo 
martxa sartuta utzi, eta malda behera badago, atzera-martxa; edo, bestela, 
aparkatze-posizioan utzi (abiadura-kaxa automatikoa badu).

d)  Aldapa handi batean gelditu edo aparkatzean, honako hauetako gidariak:

– 3.500 kg-tik gorako GMBa duen ibilgailua
– Autobusa.
– Ibilgailu-taldea. 

Aipatutakoaz gain, gurpilei topea jarri behar die, 
altxagarriak erabiliz (ez da erabili behar harririk 
edo berariaz horretarako sortua ez den beste ezer), 
edo, bestela, gurpil gidari bat espaloi-zintarriaren 
kontra jarriz: ibilgailua malda gora badago, gurpil 
gidaria galtzadaren erdira begira; malda behera 
badago, galtzadaren kanpoaldera begira.

Altxagarriak, kendu egin behar dira bidetik, berriz 
abiatzerakoan.

  DEBEKATUTA DAGO GELDITZEA ETA APARKATZEA:
a) Ikuspen urriko bihurgune eta sestra-aldaketetan eta inguruetan.

b) Tuneletan, azpiko pasabideetan eta “Tunela” seinalea duten bide-tarteetan.

c) Trenbide-pasaguneetan, txirrindularien pasabideetan eta oinezkoen pasabideetan.

d)  Erabiltzaile jakin batzuen zirkulaziorako edo zerbitzurako bakarrik erreserbatutako 
erreietan edo bide-zatietan.

e)  Bidegurutzeetan eta haien inguruetan, beste ibilgailu batzuei biratzeko zailtasunak 
sortzen bazaizkie, edo, hiriarteko bideetan, ikuspen ezagatik arriskurik sortzen bada.

f)  Tranbien errailen gainean edo horietatik hurbil, tranbiaren zirkulazioa oztopatzeko 
moduan.

